
Мулла килене
(повесть)

“...XX гасырның утызынчы-
кырыгынчы еллары илебез 
тарихына тетрəндергеч 
репрессиялəр,халыкның иң 
яхшы улларын һəм кызларын 
юк итү чоры булып кереп 
калган. Роза Хəбибуллина 
“Мулла килене” əсəрендə əнə 
шул коточкыч фаҗиганең аерым 
кешелəр язмышында уйнаган 
ролен сурəтли.Əсəр ил 
тормышының җитмеш ел 
чамасы дəверен колачлый. Анда 
репрессия заманнары, сугыш 
елларының ачы газабы, тылда 
калган хатын-кызлар, балалар 
һəм үсмерлəрнең авыр 
тормышы,тырыш хезмəте бəян 
ителə. Повесть сюжеты, шул 
чорлар аша урап, бүгенге 
көннəргə кадəр килеп җитə” 
Фоат Садриев



               
         Туган җирлəреннəн сөрсəлəр дə, кешенең күңеленə берəү дə богау сала алмый. Баш 
очларында кыргый урман шаулаганда, Миргаяз хəзрəт килəчəк турында уйлады, 
тормышларын планлаштырды. Ходайның адəм затына биргəн иң зур нигъмəте- акыл. 
Миргаяз бу дөньяда күп яшəде, күпне күрде, бик авыр чакларда да чыгу юлын тапты. 



Маһинур бу очрашуның язмыш икəненə ышанды. Кичə генə Ижау егете кыз күзлəргə 
килүен ишеткəч, йөзе кына чəчкəсе кебек кабынып китте, күзлəре очкынланды, йөрəге кош 

канатыдай талпынды! Гомергə күрмəгəн егетнең  башка бер кызга каравыннан курыкты, 
үзенə булуын телəде. Моңа кадəр бер егетне дə якын җибəрмəгəн кызның күңеле менə кемне 

көткə икəн!



              Вокзал тулы халык: елыйлар, шаулыйлар, җырлыйлар- биилəр, бу тавыштан, бигрəк 
тə җырлау-биюдəн Маһинур гаҗиз- аның иренə сыенып, аны гына ишетеп торасы килə.

- Маһинурым, мин сиңа хатларны гел язып торырмын. Син минем дөньядагы иң зур 
бəхетем! Мин сине өзелеп яратам! Мине көт! Үлгəн дигəн хəбəр килсə дə, тагын бер ел көт!



     Сугыш башланганнан бирле туя ашамаган колхозчыларның ихатасына  мондый ашлык 
кайтканы юк иде. Көнкүрмеш халкы бу бəхеткə ышанып бетə алмый... Маһинурның гына 

җаны тыныч түгел. Уңышны яшергəнне белсəлəр, туп-туры төрмəгə ябачаклар, Аллам 
сакласын!  Авыл халкы əлəклəшеп йөрмəс йөрүен, менə Көтер генə...



        Күпме еллар көтеп алган бəхетеннəн Маһинурның холкы да үзгəрде: ул хəзер сабыррак, 
кешелəргə игътибарлырак, мəрхəмəтлерəк. Бу үзгəрешне авыл халкы колхоз рəисе булып 

күтəрелүгə юрады.



            Маһинур мулла килене булуны олы дəрəҗəгə саный, абруйлылык, чисталык, пакьлек 
дип аңлый. Моның чыны да шулай. Гади авыл кызы Миргаяз хəзрəт гаилəсендə зур тəрбия,

белем, гыйлем алды. Бу сүзнең хикмəте бар- авылдашларына тылсым кебек тəэсир итə: 
Маһинурның мулла гаилəсендə яшəве  саваплы изгелек кебек тоела, шуның өчен аңа авыр 

сүз əйтүче, гайбəт җиткерүче булмады, сөйлəсəлəр сөйлəгəннəрдер



Маһинур сиксəн җидесен тутырып, сиксəн сигезенчегə чыкты.Үз өлешенə тигəн гомереннəн 
канəгать: язмыш аңа шатлыкларны да, кайгыларны да мулдан бирде. Дөнья дигəн иксез-
чиксез тормышының баллы да, əче дə җимешлəрен татыды. Сизгер күңел күзе кечкенə 

сөенечлəрдəн дə тəм табарга, куанырга өйрəтте. Инде китəргə дə вакыт җитə...



       Күптəн түгел тормыш кайнап, гөрлəп торган авыл тынып калды: башта балалар укырга, 
һөнəр алырга дип чыгып киттелəр дə кайсы кайда төплəнеп калдылар, туган авылларына 
кире кайтмадылар; колхоз беткəч, яшь гаилəлəр кузгалдылар; Көнкүрмештə өлкəннəр генə 
утырып калды...



“Безнең авылга кызыгучылар күп. Белмəссең, асфальтны авылга кадəр җəйсəлəр, күчеп 
килүчелəр күбəер, ихтимал, яшьлəр дə килер, үзебезнең авылдашлар да кайтыр”,- дип 

уйлады Ирек. 
Оныгы Булат үсə төшкəч, монда алып килер, үзе уйнап үскəн Кушчишмə тавына да, 

аккошлар килə торган йомры күлгə дə алып барыр... Оныгын күз алдына китереп елмайды, 
күңелен шатлык хисе билəде...


